
02.08.2026 
 
Священник: Мир всем. 

Чтец: И ду́хови твоему́. 

Диакон: Прему́дрость. 

 

Чтец: Прокимен, глас 8: Помоли́теся и воздади́те / 

Го́сподеви Бо́гу на́шему. 

Лик: Помоли́теся и воздади́те.... 

Чтец: Ве́дом во Иуде́и Бог, во Изра́или ве́лие И́мя 

Его́. 

Лик: Помоли́теся и воздади́те.... 

Чтец: Прокимен, глас 4: Ты еси́ иере́й во век, / по 

чи́ну Мелхиседе́кову. 

Лик: Ты еси́ иере́й во век…. 

Диакон: Прему́дрость. 

 

Чтец: К Кори́нфяном посла́ния свята́го Апо́стола 

Па́вла чте́ние. 

И паки диакон: Во́нмем. 

Чтец: Бра́тие, Бо́гу есмы́ поспе́шницы: Бо́жие 

тяжа́ние, Бо́жие зда́ние есте́. По благода́ти Бо́жией 

да́нней мне, я́ко прему́др архите́ктон основа́ние 

положи́х, ин же назида́ет, ки́йждо же да блюде́т, 

ка́ко назида́ет. Основа́ния бо ина́го никто́же мо́жет 

положи́ти па́че лежа́щаго, е́же есть Иису́с Христо́с. 

А́ще ли кто назида́ет на основа́нии сем зла́то, 

сребро́, ка́мение честно́е, дрова́, се́но, тро́стие, 

кого́ждо де́ло явле́но бу́дет, день бо яви́т, зане́ 

огне́м открыва́ется, и кого́ждо де́ло, яково́же есть, 

огнь иску́сит. И его́же а́ще де́ло пребу́дет, его́же 

назда́, мзду прии́мет. А его́же де́ло сгори́т, 

отщети́тся: сам же спасе́тся, та́кожде я́коже огне́м. 

Не ве́сте ли, я́ко храм Бо́жий есте́, и Дух Бо́жий живе́т 

в вас? А́ще кто Бо́жий храм растли́т, растли́т сего́ Бог, 

храм бо Бо́жий свят есть, и́же есте́ вы.     

(Зач. 128., 1Кор.3:9-17) 

Бра́тие, о́браз приими́те злострада́ния и 

долготерпе́ния, проро́ки, и́же глаго́лаша и́менем 

Госпо́дним. Се блажи́м терпя́щия. Терпе́ние И́овле 

слы́шасте и кончи́ну Госпо́дню ви́десте, я́ко 

многоми́лостив есть Госпо́дь и щедр. Пре́жде же 

всех, бра́тие моя́, не клени́теся ни не́бом, ни земле́ю, 

ни ино́ю ко́ею кля́твою, бу́ди же вам е́же ей, ей, и 

е́же ни, ни, да не в лицеме́рие впаде́те. Злостра́ждет 

ли кто в вас, да моли́тву де́ет; благоду́шствует ли кто, 

да пое́т. Боли́т ли кто в вас, да призове́т пресви́теры 

Церко́вныя, и да моли́тву сотворя́т над ним, 

пома́завше его́ еле́ем во и́мя Госпо́дне, и моли́тва 

ве́ры спасе́т боля́щаго, и воздви́гнет его́ Госпо́дь, и 

а́ще грехи́ бу́дет сотвори́л, отпу́стятся ему́. 

Испове́дайте у́бо друг дру́гу согреше́ния и моли́теся 

друг за дру́га, я́ко да исцеле́ете: мно́го бо мо́жет 

моли́тва пра́веднаго поспешеству́ема. Илия́ челове́к 

бе подобостра́стен нам, и моли́твою помоли́ся, да не 

бу́дет дождь, и не одожди́ по земли́ ле́та три и ме́сяц 

шесть. И па́ки помоли́ся, и не́бо дождь даде́, и земля́ 

прозябе́ плод свой. Бра́тие, а́ще кто в вас заблу́дит от 

пути́ и́стины, и обрати́т кто его́, да весть, я́ко 

обрати́вый гре́шника от заблужде́ния пути́ его́ спасе́т 

ду́шу от сме́рти и покры́ет мно́жество грехо́в.  

(Зач. 57A., Иак.5:10-20)) 

 

Brüder, Denn wir sind Gottes Mitarbeiter; ihr seid Gottes 

Ackerfeld, Gottes Bau. Der Gnade Gottes entsprechend, die 

mir geschenkt wurde, habe ich wie ein guter Baumeister 

den Grund gelegt; ein anderer baut darauf weiter. Aber 

jeder soll darauf achten, wie er weiterbaut. Denn einen 

anderen Grund kann niemand legen als den, der gelegt ist: 

Jesus Christus. Ob aber jemand auf dem Grund mit Gold, 

Silber, kostbaren Steinen, mit Holz, Heu oder Stroh 

weiterbaut: das Werk eines jeden wird offenbar werden; 

jener Tag wird es sichtbar machen, weil es im Feuer 

offenbart wird. Das Feuer wird prüfen, was das Werk eines 

jeden taugt. Hält das stand, was er aufgebaut hat, so 

empfängt er Lohn. Brennt es nieder, dann muss er den 

Verlust tragen. Er selbst aber wird gerettet werden, doch so 

wie durch Feuer hindurch. wisst ihr nicht, dass ihr Gottes 

Tempel seid und der Geist Gottes in euch wohnt? Wer den 

Tempel Gottes verdirbt, den wird Gott verderben. Denn 

Gottes Tempel ist heilig, und der seid ihr. 

Brüder, im Leiden und in der Geduld nehmt euch die 

Propheten zum Vorbild, die im Namen des Herrn 

gesprochen haben. Wer geduldig alles ertragen hat, den 

preisen wir glücklich. Ihr habt von der Ausdauer des Ijob 

gehört und das Ende gesehen, das der Herr herbeigeführt 

hat. Denn der Herr ist voll Erbarmen und Mitleid. Vor allem, 

meine Brüder, schwört nicht, weder beim Himmel noch bei 

der Erde noch irgendeinen anderen Eid. Euer Ja soll ein Ja 

sein und euer Nein ein Nein, damit ihr nicht dem Gericht 

verfallt. Ist einer von euch bedrückt? Dann soll er beten. Ist 

einer fröhlich? Dann soll er ein Loblied singen. Ist einer von 

euch krank? Dann rufe er die Ältesten der Gemeinde zu 

sich; sie sollen Gebete über ihn sprechen und ihn im Namen 

des Herrn mit Öl salben. Das gläubige Gebet wird den 

Kranken retten und der Herr wird ihn aufrichten; wenn er 

Sünden begangen hat, werden sie ihm vergeben. Darum 

bekennt einander eure Sünden und betet füreinander, 

damit ihr geheiligt werdet. Viel vermag das inständige 

Gebet eines Gerechten. Elija war ein Mensch wie wir; er 

betete inständig, es solle nicht regnen, und es regnete drei 

Jahre und sechs Monate nicht auf der Erde. Und er betete 

wieder; da gab der Himmel Regen und die Erde brachte ihre 

Früchte hervor. Meine Brüder, wenn einer bei euch von der 

Wahrheit abirrt und jemand ihn zur Umkehr bewegt, dann 

sollt ihr wissen: Wer einen Sünder, der auf Irrwegen ist, zur 

Umkehr bewegt, der rettet ihn vor dem Tod und deckt viele 

Sünden zu. 

Священник: Мир ти. 

Чтец: И ду́хови твоему́. 
Диакон: Прему́дрость. 
Чтец: Аллилу́иа. Аллилу́иа. Аллилу́иа, глас 8. 

Чтец: Прииди́те, возра́дуемся Го́сподеви, 

воскли́кнем Бо́гу Спаси́телю на́шему. 

Лик: Аллилу́иа. Аллилу́иа. Аллилу́иа. 

Чтец: Предвари́м лице́ Его́ во испове́дании, и во 

псалме́х воскли́кнем Ему́. 

Лик: Аллилу́иа. Аллилу́иа. Аллилу́иа. 

Чтец: Моисе́й и Ааро́н во иере́ех Его́ и Саму́ил в 

призыва́ющих Им́я Его́. 

Лик: Аллилу́иа. Аллилу́иа. Аллилу́иа. 

 


